
«Զինապարտության մասին» Հայաստանի Հանրապետության օրենքի 16-րդ հոդ​վածի                    2-րդ կետին  համապատասխան`
       Հայաստանի Հանրապետության կառա​վա​րու​թյունը    ո ր ո շ ու մ     է.
       1. Աղասի  Սուրիկի  Սարգսյանին  (ծնվ.`  1989 թ.  հունիսի 18-ին, բնակության վայրը՝ քաղ. Երևան, Հաղթանակի 9, տուն 3/1,  2011 թվականին ընդունվել է Գերմանիայի Դաշնու​թյան Քյոլնի համալսարանական կլինիկայի դոկտորանտուրա) Հայաստանի Հանրապետու​թյան զինված ուժերի պահեստազորի բժշկական կազմի սպաների 2015 թվականի զորա​կոչից տալ տարկետում` մինչև 2017 թվականի Հայաստանի  Հանրապետության   զինված ուժերի պահեստազորի առաջին խմբի բժշկական կազմի  սպաների զորակոչը:

   2. Ընդունել ի գիտություն, որ Աղասի Սարգսյանը ներկայացրել է նոտարական կարգով հաստատված հայտարարություն, որի համաձայն պարտավորվել է ուսումն ավարտելուց հետո վերադառնալ Հայաստանի Հանրապետություն  և  2  տարի աշխատել  իր մասնագիտությամբ` Հայաստանի Հանրապետության պաշտպանության նախա​րա​րու​թյունում կամ Հայաստանի Հանրապետության պաշտպանության նախարա​րության միջնորդությամբ՝  նրա կողմից առաջարկվող վայրում:
ՀՀ կրթության և  գիտության նախարար 


Լևոն Մկրտչյան
                                     Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

         1. Ընթացիկ իրավիճակը
Աղասի Սուրիկի Սարգսյանը,  ծնված  1989թ.  հունիսի 18-ին /ք. Երևան, Հաղթանակ 9 փող., 3/1 տուն/,  2011 թվականին ավարտել  է  Երևանի  Մ. Հերացու անվան պետական բժշկական համալսարանի ինտերնատուրան և նույն թվականին  ընդունվել ԳԴ Քյոլնի համալսարանական կլինիկայի դոկտորանտուրա՝ ատամնաբուժություն մասնագիտությամբ, որտեղ ուսանելու համար ՀՀ կառավարության 2013 թվականի օգոստոսի 8-ի N 851-Ա որոշմամբ Հայաստանի Հանրապետության զինված ուժերի պահեստազորի առաջին խմբի բժշկական կազմի սպաների 2013 թվականի զորակոչից տրվել է տարկետում՝ մինչև 2015 թվականը: Սույն թվականի հուլիսի 10-ին նրա կողմից ՀՀ կրթության և գիտության նախարարություն է ներկայացվել տեղեկանք, ըստ որի՝ դիսերտացիան ավարտին հասցնելու համար անհրաժեշտ է ևս 2 տարի, որի կատարումը ձգձգվում է լաբորատոր փորձերի պատճառով: Նշվածի կապակցությամբ <<Հայաստանի Հանրապետության կառավարության 2013  թվականի օգոստոսի 8-ի N 851-Ա որոշման մեջ փոփոխություն կատարելու մասին>>  ՀՀ կառավարության որոշման նախագիծը  ներկայացվել էր ՀՀ պաշտպանության նախարարություն և ՀՀ Նախագահի աշխատակազմ՝ կարծիքի, որի վերաբերյալ ստացվել էր բացասական պատասխան: ՀՀ վարչապետի  2016-02-15     հ. 02/16.2/1934-16  հանձնարարականով կրկին քննարկվել է Աղասի Սարգսյանին տարկետում տալու հարցը և ՀՀ պաշտպանության նախարարության 2016-02-25    ՊՆ/510-271 գրությամբ տրվել է դրական պատասխան:  
   Գերմանիայում հետազոտություններ իրականացնելու, նոր մեթոդներ ու մոտեցումներ ուսումնասիրելու  նպատակով 2012 թվականին Գերմանական ակադեմիական փոխճանաչման ծառայության /DAAD/  կողմից Ա. Սարգսյանին  տրամադրվել է գիտաուսումնական կրթաթոշակ: Ուսման  ընթացքում նա աչքի է ընկել իր  բացառիկ ունակություններով ու տաղանդով: Քանի որ հետագայում Ա. Սարգսյանին DAAD-ի կողմից կրթաթոշակ չի տրամադրվել, և  հաշվի առնելով, որ նրա դիսերտացիայի արդյունքները նշանակալի դեր կխաղան թվային ստոմատոլոգիայում, դոկտորական ծրագրի ֆինանսավորումը կատարվել  է  ԳԴ Քյոլնի համալսարանական կլինիկայի և մի քանի աշխարհահռչակ  կազմակերպությունների  կողմից: Հետազոտության արդյունքները և դրանց ներդրումը թվային ատամնաբուժության զարգացման մեջ մեծ արժեք են ներկայացնում վերոնշյալ կազմակերպությունների համար, քանզի կարող են ծառայել որպես հեռանկարային տեխնոլոգիաների ուղեցույց:    
Հաշվի առնելով  <<Զինապարտության մասին>> ՀՀ օրենքի  14-րդ հոդվածի 4-րդ մասը, համաձայն որի՝  <<Կրթությունը շարունակելու համար պարտադիր զինվորական ծառայության զորակոչից տարկետում ստացած անձինք պարտադիր զինվորական ծառայության են կանչվում մինչև 27 տարեկան դառնալը, բացառությամբ պետական պատվերով պետական գիտակրթական համակարգի, միջպետական և միջգերատեսչական համաձայնագրերով օտարերկրյա պետությունների կամ սույն օրենքի 16 հոդվածի երկրորդ մասով նախատեսված դեպքում ասպիրանտուրայում սովորողների, ինչպես նաև արդարադատության ակադեմիայի ունկնդիրների, որոնց տարկետում տրվում է մինչև ուսման ավարտը:  Եթե նշված անձինք ուսումն ավարտում են 27 տարեկանից բարձր տարիքում, ապա պարտադիր զինվորական ծառայության են կանչվում ասպիրանտուրան կամ արդարադատության ակադեմիան ավարտելուն հաջորդող զորակոչի ընթացքում:

Սահմանված կարգով պարտադիր զինվորական ծառայության զորակոչի ենթակա պահեստազորի առաջին խմբի սպաները, որոնք ավարտել են ասպիրանտուրան կամ ունեն գիտական աստիճան, պարտադիր զինվորական ծառայության են կանչվում ըստ իրենց մասնագիտացումների:>> նպատակահարմար է Հայաստանի Հանրապետության զինված ուժերի պահեստազորի առաջին խմբի բժշկական կազմի սպաների զորակոչից Աղասի Սարգյանին տրամադրել  տարկետում մինչև 2017 թվականի ձմեռային զորակոչ:
                       2. Անհրաժեշտությունը    և    ակնկալվող արդյունքը 


    Որոշման նախագծի  ընդունումը  հնարավորություն   կընձեռի    Ա. Սարգսյանին ավարտել աշխահի լավագույն բարձրագույն ուսումնական հասատություններից մեկը և ստացած գիտելիքները ներդնել  Հայաստանի Հանրապետության զարգացման համար:























































































































































